
ŠKOLSKI ODBOR 

 

Broj: 06-49-1-sl/26 

Datum: 07.08.2026. godine 

 

1. Emina Fišo, predsjednica, predstavnica Ministarstva 

2. Sabina Agić, članica, predstavnica radnika škole 

3. Sabina Fatić, članica, predstavnica Općine Hadžići 

4. Fikreta Pepić, članica, predstavnica roditelja/staratelja učenika škole 

5. Senada Kapetanović, direktorica škole 

6. Sead Fatić, sekretar  

7. Mirela Bužo, referent za plan i analizu 

8. Esed Čočić, sindikalni povjerenik Samostalnog sindikata osnovnog obrazovanja i odgoja FBiH - 

Kantonalni odbor Kantona Sarajevo 

 

Na osnovu člana 15. Pravilnika o izboru, razrješenju, nadležnostima i načinu rada školskog odbora osnovne 

škole, srednje škole, srednjoškolskog i školskog centra na području Kantona Sarajevo („Službene novine 

Kantona Sarajevo“, br. 46/24 i 3/25) i člana 6. Poslovnika o radu Školskog odbora JU Osnovna škola 

„Hadžići“ Hadžići, broj: 06-49-1-320-1/26 od 31.03.2026. godine, predsjednica Školskog odbora JU Osnovna 

škola „Hadžići“ Hadžići

 

S A Z I V A 

 

4. (četvrtu) sjednicu Školskog odbora JU Osnovna škola „Hadžići“ Hadžići, koja će se održati u prostorijama 

škole, u ponedjeljak, 10.08.2026. godine, u 15:00 sati. 

 

Za sjednicu se predlaže sljedeći: 

 

 

D N E V N I   R E D 

 

 

1. Razmatranje i usvajanje zapisnika sa 3. (treće) sjednice Školskog odbora, održane 23. 6. 2026. godine; 

2. Prijedlog Odluke o raspisivanju javnog oglasa za izdavanje u zakup školske kuhinje za školsku 

2026/2027. godinu; 

3. Prijedlog Odluke o uslovima i načinu izdavanja u zakup fiskulturne sale za školsku 2026/2027. godinu; 

4. Tekuća pitanja. 

 

 

    PREDSJEDNICA 

                                                 ŠKOLSKOG ODBORA 

 

                                                                                                                          Emina Fišo 

                                    BA engleskog jezika i književnosti 

Босна и Херцеговина 
Федерација Босне и Херцеговине 

КАНТОН САРАЈЕВО 
Опћина Хаџићи 

ЈАВНА УСТАНОВА 

ŠKOLSKI ODBOR 

 

Broj: 06-49-1-650/26 

Datum: 10. 8. 2026. godine 

 

Na osnovu člana 108. Zakona o odgoju i obrazovanju u osnovnoj i srednjoj školi u Kantonu Sarajevo („Službene novine 

Kantona Sarajevo“, broj 27/24), člana 108. Pravila Javne ustanove Osnovna škola „Hadžići“ Hadžići, broj: 06-49-1-

555-01/25 od 9. 6. 2025. godine, člana 10. Pravilnika o ishrani učenika u osnovnim i srednjim školama Kantona Sarajevo 

(„Službene novine Kantona Sarajevo“, broj 10/24) i člana 10. Pravila školske ishrane Javne ustanove Osnovna škola 

„Hadžići“ Hadžići, broj: 06-49-1-583-1/24 od 19. 7. 2024. godine, Školski odbor Javne ustanove Osnovna škola 

„Hadžići“ Hadžići, na 4. sjednici održanoj 10. 8. 2026. godine, donosi 

 

 

O D L U K U 

 

O RASPISIVANJU JAVNOG OGLASA ZA IZDAVANJE U ZAKUP ŠKOLSKE KUHINJE 

 ZA ŠKOLSKU 2026/2027. GODINU 

 

 

Član 1. 

(Predmet i period zakupa) 

 

(1) Odobrava se raspisivanje javnog oglasa za izdavanje u zakup školske kuhinje površine 32,96 m², koja se nalazi 

u sastavu školske zgrade Javne ustanove Osnovna škola „Hadžići“ Hadžići (u daljnjem tekstu: Škola), sa 

pripadajućim inventarom, čije će stanje biti utvrđeno zapisnikom o primopredaji. 

(2) Školska kuhinja izdaje se u zakup isključivo radi organiziranja ishrane učenika, u skladu s Pravilnikom o ishrani 

učenika u osnovnim i srednjim školama Kantona Sarajevo („Službene novine Kantona Sarajevo“, broj 10/24; u 

daljnjem tekstu: Pravilnik) i Pravilima školske ishrane Javne ustanove Osnovna škola „Hadžići“ Hadžići, broj: 

06-49-1-583-1/24 od 19. 7. 2024. godine (u daljnjem tekstu: Pravila školske ishrane). 

(3) Školska kuhinja izdaje se u zakup za period od 1. 9. 2026. do 30. 6. 2027. godine. 

 

Član 2. 

(Objavljivanje javnog oglasa) 

 

Zadužuje se direktorica Škole da na web-stranici Škole www.oshadzici.edu.ba i oglasnoj ploči Škole objavi javni oglas 

za izdavanje u zakup školske kuhinje, čiji tekst čini sastavni dio ove odluke. 

 

Član 3. 

(Uslovi za učešće) 

 

Pravo učešća na javnom oglasu imaju subjekti u poslovanju s hranom registrirani za obavljanje djelatnosti koja obuhvata 

pripremu, dostavu i posluživanje hrane, a koji ispunjavaju sljedeće uslove: 

a) da u svom poslovanju osiguravaju nesmetanu primjenu svih propisa o hrani; 

b) da su kuhinje i druge prostorije u kojima se priprema hrana opremljene i održavane u skladu s odredbama 

Pravilnika o higijeni hrane („Službeni glasnik Bosne i Hercegovine“, broj 4/13; u daljnjem tekstu: Pravilnik o 

higijeni hrane); 

c) da nabavku sirovina, pripremu, dostavu i posluživanje školskih obroka i užine obavljaju uz uspostavljanje, 

primjenu i održavanje svih postupaka zasnovanih na HACCP sistemu; 

d) da imaju uspostavljenu HACCP dokumentaciju i da je redovno vode i ažuriraju; 

e) da isporučuju zdravstveno ispravne proizvode, propisno deklarirane u skladu s Pravilnikom o pružanju 

informacija potrošačima o hrani („Službeni glasnik Bosne i Hercegovine“, broj 68/13; u daljnjem tekstu: 

Pravilnik o informiranju potrošača); 

f) da osiguravaju da školski obroci i užine budu nutritivno prilagođeni psihofizičkim potrebama i uzrastu učenika, 

organoleptički prihvatljivi, usklađeni s odobrenim jelovnikom i da imaju razuman odnos kvaliteta i cijene; 

g) da se pridržavaju odobrenog jelovnika i da ne nude niti prodaju hranu i piće koji nisu obuhvaćeni odobrenim 

jelovnikom; 

h) da posluju u skladu s propisima o fiskalnim sistemima i da za izvršene usluge i prodane proizvode izdaju fiskalne 

račune. 

 

Član 4. 

(Sadržaj ponude) 

 

Ponuda obavezno sadrži: 

a) naziv i adresu ponuđača, ime odgovorne osobe, broj telefona i adresu elektronske pošte; 

b) dokaz o registraciji za obavljanje djelatnosti koja obuhvata pripremu, dostavu i posluživanje hrane, u originalu 

ili ovjerenoj kopiji ne starijoj od tri mjeseca; 

c) uvjerenje o poreznoj registraciji, u originalu ili ovjerenoj kopiji; 

d) važeći HACCP certifikat, u originalu ili ovjerenoj kopiji; 

e) ponuđeni mjesečni iznos zakupnine; 

f) prijedlog asortimana proizvoda, sa navođenjem naziva proizvoda, količine odnosno gramaže i prodajne cijene; 

g) opis načina organizacije pripreme, dostave i posluživanja hrane, uključujući planirano vrijeme dostave i način 

osiguravanja educiranog osoblja za prijem i posluživanje hrane; 

h) potpisanu izjavu odgovorne osobe ponuđača da prihvata uslove javnog oglasa i da će se pridržavati Pravilnika, 

Pravila školske ishrane i drugih propisa kojima su uređeni sigurnost hrane i školska ishrana. 

 

Član 5. 

(Zakupnina i troškovi električne energije) 

 

(1) Početni iznos mjesečne zakupnine za školsku kuhinju iznosi 500,00 KM (slovima: pet stotina konvertibilnih 

maraka). Ponuda koja sadrži mjesečni iznos zakupnine niži od početnog iznosa smatrat će se neprihvatljivom. 

(2) Troškovi električne energije nisu uračunati u iznos zakupnine i snosi ih zakupac prema stvarnoj mjesečnoj 

potrošnji evidentiranoj na posebnom brojilu školske kuhinje. 

(3) Troškovi električne energije obračunavaju se za svaki mjesec na osnovu razlike između prethodnog i novog 

stanja posebnog brojila i važeće cijene električne energije, a naplaćuju se na osnovu računa koji ispostavlja 

Škola. 

 

Član 6. 

(Kriterij za izbor najpovoljnijeg ponuđača) 

 

(1) Najpovoljnijom ponudom smatrat će se blagovremena i potpuna ponuda ponuđača koji ispunjava sve uslove iz 

javnog oglasa i ponudi najviši mjesečni iznos zakupnine. 

(2) Ponuda čiji predloženi asortiman nije u skladu s odobrenim jelovnikom ili ne ispunjava uslove propisane 

Pravilnikom i Pravilima školske ishrane smatrat će se neprihvatljivom. 

(3) Ako dva ili više ponuđača ponude isti najviši mjesečni iznos zakupnine, ti ponuđači bit će pozvani da u roku od 

tri dana od dana prijema poziva Komisije dostave novu finansijsku ponudu. Najpovoljnijim ponuđačem smatrat 

će se ponuđač koji u ponovljenoj ponudi ponudi najviši mjesečni iznos zakupnine. 

(4) Ako dva ili više ponuđača i nakon dostavljanja novih finansijskih ponuda ponude isti najviši iznos zakupnine, 

izbor će se izvršiti žrijebanjem koje provodi Komisija, uz mogućnost prisustva tih ponuđača. 

 

Član 7. 

(Dostavljanje ponuda i pregled prostora) 

 

(1) Ponude se dostavljaju u zatvorenoj koverti, neposredno putem protokola Škole ili preporučenom poštanskom 

pošiljkom, na adresu: Javna ustanova Osnovna škola „Hadžići“ Hadžići, Zlatnih ljiljana 57, 71240 Hadžići, sa 

naznakom: „NE OTVARAJ - JAVNI OGLAS ZA ZAKUP ŠKOLSKE KUHINJE“. 

(2) Javni oglas ostaje otvoren deset dana, računajući od prvog narednog dana nakon dana njegove objave. U tekstu 

javnog oglasa bit će navedeni tačan datum i vrijeme isteka roka za dostavljanje ponuda. 

(3) Ponuda se smatra blagovremenom ako je, bez obzira na način dostavljanja, zaprimljena u Školi do isteka roka 

utvrđenog javnim oglasom. 

(4) Svaki ponuđač može dostaviti samo jednu ponudu. 

(5) Školska kuhinja i pripadajući inventar mogu se pogledati svakim radnim danom od 8.00 do 16.00 sati, uz 

prethodnu najavu Školi. 



  

 

 

(6) Neblagovremene, nepotpune i ponude koje nisu dostavljene na način propisan ovom odlukom i javnim oglasom 

odbacit će se bez razmatranja. 

 

Član 8. 

(Komisija za provođenje postupka) 

 

(1) Zadužuje se direktorica Škole da posebnim rješenjem imenuje tročlanu Komisiju za provođenje postupka po 

javnom oglasu (u daljnjem tekstu: Komisija). 

(2) Komisija je zadužena da: 

a) izvrši otvaranje zaprimljenih ponuda; 

b) utvrdi blagovremenost i potpunost ponuda; 

c) provjeri ispunjavanje uslova iz ove odluke i javnog oglasa; 

d) izvrši ocjenu predloženog asortimana i cijena u odnosu na odobreni jelovnik i uslove školske ishrane; 

e) utvrdi rang-listu prihvatljivih ponuda prema visini ponuđenog mjesečnog iznosa zakupnine; 

f) sačini zapisnik i direktorici Škole dostavi izvještaj o provedenom postupku sa prijedlogom izbora 

najpovoljnijeg ponuđača. 

(3) Nakon isteka roka za dostavljanje ponuda, ponuda se ne može mijenjati niti dopunjavati. Komisija može od 

ponuđača zatražiti samo pojašnjenje dostavljene dokumentacije kojim se ne mijenja niti dopunjava sadržaj 

ponude. 

(4) Javni oglas može se uspješno okončati i ako je dostavljena samo jedna blagovremena i potpuna ponuda koja 

ispunjava sve propisane uslove. 

 

Član 9. 

(Izbor ponuđača i zaključivanje ugovora) 

 

(1) Na osnovu zapisnika, izvještaja i prijedloga Komisije, direktorica Škole donosi odluku o izboru najpovoljnijeg 

ponuđača i o rezultatima javnog oglasa pisanim putem obavještava sve ponuđače. 

(2) Ovlašćuje se direktorica Škole da sa izabranim ponuđačem zaključi ugovor o zakupu školske kuhinje. 

(3) Izabrani ponuđač dužan je pristupiti zaključivanju ugovora u roku od pet dana od dana prijema poziva Škole. 

(4) Ako izabrani ponuđač odustane od ponude ili u ostavljenom roku ne pristupi zaključivanju ugovora, direktorica 

Škole može donijeti odluku o izboru sljedećeg najpovoljnijeg ponuđača sa utvrđene rang-liste. 

(5) Ako ne bude dostavljena nijedna prihvatljiva ponuda, direktorica Škole obavijestit će Školski odbor radi 

odlučivanja o daljnjem postupku. 

 

Član 10. 

(Sadržaj ugovora o zakupu) 

 

(1) Ugovorom o zakupu utvrdit će se obaveza zakupca da u potpunosti primjenjuje Pravilnik, Pravila školske 

ishrane, Pravilnik o higijeni hrane, Pravilnik o informiranju potrošača i druge važeće propise kojima su uređeni 

poslovanje s hranom, sigurnost i kvalitet hrane. 

(2) Ugovorom o zakupu naročito će se urediti: 

a) predmet i period zakupa; 

b) visina zakupnine, način obračuna troškova električne energije, rokovi i način plaćanja; 

c) korištenje školske kuhinje isključivo radi organiziranja ishrane učenika; 

d) obaveza pridržavanja odobrenog jelovnika, asortimana i cijena dostavljenih u ponudi, uz zabranu njihove 

izmjene bez prethodne pisane saglasnosti Škole; 

e) obaveza primjene HACCP sistema i drugih propisa kojima su uređeni higijena, sigurnost, kvalitet i 

deklariranje hrane; 

f) obaveza izdavanja fiskalnih računa; 

g) način i vrijeme dostave i posluživanja hrane, postupanje u vezi s posebnim režimima ishrane i saradnja sa 

Školom u vođenju propisanih evidencija; 

h) način postupanja s viškom hrane i nepreuzetim obrocima; 

i) obaveza angažiranja educiranih osoba koje ispunjavaju propisane zdravstvene i sanitarne uslove za rad s 

hranom; 

j) preuzimanje, čuvanje i vraćanje inventara te odgovornost zakupca za štetu nastalu njegovom krivicom; 

k) zabrana davanja zakupljenog prostora u podzakup i izvođenja prepravki bez prethodne pisane saglasnosti 

Škole; 

l) pravo pristupa ovlaštenim radnicima Škole, nadležnim inspektorima i radnicima ovlaštenih akreditiranih 

laboratorija. 

Član 11. 

(Nadzor i raskid ugovora) 

 

(1) Ugovorom o zakupu izričito će se utvrditi pravo i obaveza Škole da prati i kontroliše pridržavanje ugovorenih 

obaveza, kvalitet i sigurnost hrane, odobreni jelovnik, asortiman, cijene, higijenske uslove i vođenje propisanih 

evidencija. 

(2) Ako se utvrde nepravilnosti u izvršavanju ugovorenih obaveza, direktorica Škole pisanim putem upozorit će 

zakupca i odrediti mu rok od najduže tri radna dana za njihovo otklanjanje. 

(3) Ako zakupac u ostavljenom roku ne otkloni utvrđene nepravilnosti, direktorica Škole dužna je jednostrano 

raskinuti ugovor o zakupu. 

(4) U slučaju neposredne opasnosti za zdravlje ili sigurnost učenika, Škola ima pravo odmah obustaviti dostavu, 

posluživanje ili prodaju hrane, obavijestiti nadležni organ i preduzeti druge odgovarajuće mjere, uključujući 

raskid ugovora. 

 

Član 12. 

(Stupanje na snagu) 

 

Ova odluka stupa na snagu danom donošenja. 

 

 

O b r a z l o ž e n j e 

 

Radi osiguravanja kontinuirane i kvalitetne ishrane učenika u školskoj 2026/2027. godini potrebno je provesti postupak 

izdavanja u zakup školske kuhinje putem javnog oglasa. 

 

Ovom odlukom utvrđeni su predmet i period zakupa, uslovi koje moraju ispunjavati ponuđači, obavezni sadržaj ponude, 

početni iznos zakupnine, način obračuna troškova električne energije, način dostavljanja i ocjene ponuda te postupak 

izbora najpovoljnijeg ponuđača. Kao objektivan kriterij izbora određen je najviši ponuđeni mjesečni iznos zakupnine 

među ponuđačima koji ispunjavaju sve propisane uslove. 

 

Posebno su uređene obaveze koje moraju biti sadržane u ugovoru o zakupu, uključujući pridržavanje odobrenog 

jelovnika, primjenu HACCP sistema, kontrolu kvaliteta i sigurnosti hrane, izdavanje fiskalnih računa, pravo Škole na 

nadzor te raskid ugovora u slučaju neotklanjanja utvrđenih nepravilnosti. 

 

Imajući u vidu navedeno, Školski odbor donio je odluku kao u dispozitivu. 

 

 

      

                     PREDSJEDNICA  

              ŠKOLSKOG ODBORA 

 

                                      Emina Fišo                       

         BA engleskog jezika i književnosti 

 

 

Dostavljeno: 

1. Direktorici Škole 

2. a/a 

ŠKOLSKI ODBOR 

 

Broj: 06-49-1-651/26 

Datum: 10. 8. 2026. godine 

 

Na osnovu člana 108. Zakona o odgoju i obrazovanju u osnovnoj i srednjoj školi u Kantonu Sarajevo („Službene novine 

Kantona Sarajevo“, broj 27/24) i člana 108. Pravila Javne ustanove Osnovna škola „Hadžići“ Hadžići, broj: 06-49-1-

555-01/25 od 9. 6. 2025. godine, Školski odbor Javne ustanove Osnovna škola „Hadžići“ Hadžići, na 4. sjednici održanoj 

10. 8. 2026. godine, donosi 

 

O D L U K U 

O USLOVIMA I NAČINU IZDAVANJA U ZAKUP FISKULTURNE SALE I CENTRALNOG HOLA 

ZA ŠKOLSKU 2026/2027. GODINU 

 

Član 1. 

(Predmet, namjena i period zakupa) 

 

(1) Odobrava se izdavanje u zakup fiskulturne sale Javne ustanove Osnovna škola „Hadžići“ Hadžići (u daljnjem 

tekstu: Škola), površine 432,80 m² sa pripadajućim svlačionicama i sanitarnim čvorovima, kao i centralnog hola 

Škole. 

(2) Fiskulturna sala izdaje se u zakup radi održavanja sportskih treninga, sportsko-rekreativnih aktivnosti i drugih 

aktivnosti koje su primjerene namjeni sale i odgojno-obrazovnom karakteru Škole. 

(3) Centralni hol izdaje se u zakup radi održavanja treninga ritmičke gimnastike i drugih sportskih ili sportsko-

rekreativnih aktivnosti koje se s obzirom na njihovu prirodu mogu sigurno i primjereno organizirati u tom 

prostoru. 

(4) Fiskulturna sala i centralni hol (u daljnjem tekstu: prostori) izdaju se u zakup za period od 1. 9. 2026. do 31. 8. 

2027. godine. 

(5) Korištenje prostora za vrijeme školskog raspusta, neradnim danima i izvan termina utvrđenih ovom odlukom 

moguće je samo uz prethodno odobrenje direktorice Škole. 

 

Član 2. 

(Raspoloživi termini) 

 

(1) Prostori se prvenstveno koriste za izvođenje nastave, vannastavne aktivnosti učenika i druge potrebe Škole. 

(2) Centralni hol može se izdavati tek nakon završetka nastavnog procesa i drugih aktivnosti Škole, u terminima 

koje odobri direktorica Škole, pod uslovom da se njegovim korištenjem ne ometa prolaz niti ugrožava sigurnost 

ljudi i imovine. 

(3) Nakon završetka nastavnog procesa, fiskulturna sala može se izdavati u zakup od ponedjeljka do petka u 

sljedećim terminima: 

a) od 17.30 do 18.45 sati; 

b) od 19.00 do 20.15 sati; 

c) od 20.30 do 21.45 sati. 

(4) Jedan termin korištenja fiskulturne sale ili centralnog hola traje 75 minuta. 

(5) Rasporedom korištenja može se utvrditi ukupno do 15 sedmičnih termina u fiskulturnoj sali, od kojih se 

prethodno izdvajaju termini potrebni za aktivnosti Škole i termini čije je korištenje uređeno posebnim odlukama 

Školskog odbora. Termini korištenja centralnog hola utvrđuju se posebno, prema njegovoj raspoloživosti i vrsti 

prijavljene aktivnosti. 

 

Član 3. 

(Korisnici i prijave) 

 

(1) Pravo prijave za korištenje prostora imaju registrirani sportski klubovi, udruženja i druga pravna lica koja 

organiziraju sportske ili sportsko-rekreativne aktivnosti. 

(2) Fizičkim licima i neformalnim grupama može se odobriti korištenje prostora samo ako nakon raspoređivanja 

termina pravnim licima ostanu slobodni termini. U tom slučaju ugovor se zaključuje s punoljetnim fizičkim 

licem koje preuzima odgovornost za organizaciju aktivnosti, učesnike i korištenje prostora. 

(3) Direktorica Škole objavit će na web-stranici i oglasnoj ploči Škole obavještenje o raspoloživim terminima i 

načinu podnošenja prijava. 

(4) Rok za podnošenje prijava radi početnog raspoređivanja termina ne može biti kraći od osam dana od dana 

objavljivanja obavještenja. U obavještenju će biti navedeni tačan datum i vrijeme isteka roka za podnošenje 

prijava. 

(5) Prijava treba sadržavati: 

a) naziv, adresu, identifikacioni broj i kontakt-podatke pravnog lica, odnosno ime, prezime, adresu i kontakt-

podatke fizičkog lica; 

b) ime i kontakt-podatke osobe odgovorne za organizaciju i provođenje aktivnosti; 

c) vrstu i kratak opis aktivnosti koja će se provoditi; 

d) planirani broj i uzrast učesnika; 

e) traženi dan i termin korištenja, uz mogućnost navođenja zamjenskih termina; 

f) prostor za koji se podnosi prijava i period za koji se traži njegovo korištenje. 

(6) Pravno lice uz prijavu dostavlja dokaz o registraciji ako podaci o njegovoj registraciji nisu dostupni u javnom 

registru. 

(7) Korisnik koji ima neizmirene obaveze prema Školi po osnovu ranijeg korištenja prostora ne može zaključiti 

novi ugovor dok te obaveze ne izmiri. 

 

Član 4. 

(Način raspoređivanja termina) 

 

(1) U prvom krugu raspoređivanja jednom podnosiocu prijave mogu se dodijeliti najviše dva sedmična termina u 

pojedinom prostoru. 

(2) Ako nakon prvog kruga raspoređivanja ostanu slobodni termini, isti se mogu dodijeliti zainteresiranim 

korisnicima bez ograničenja iz stava (1) ovog člana. 

(3) Ako se za isti termin prijavi više korisnika, direktorica Škole ponudit će im raspoložive zamjenske termine. 

(4) Ako se raspored ne može usaglasiti na način iz stava (3) ovog člana, a zainteresirani korisnici imaju isti položaj 

prema ovoj odluci, termin će se dodijeliti žrijebom, o čemu se sačinjava zapisnik. 

(5) Prijave za termine koji ostanu slobodni nakon početnog raspoređivanja mogu se podnositi tokom cijele školske 

godine. 

(6) Konačan raspored korištenja prostora utvrđuje direktorica Škole i objavljuje ga na oglasnoj ploči Škole. 

 

Član 5. 

(Posebno rezervirani termini) 

 

(1) Prije dodjele termina drugim korisnicima rezerviraju se termini potrebni za vannastavne, sportske i druge 

aktivnosti učenika i radnika Škole. 

(2) Za Klub sjedeće odbojke „Igman“ Hadžići rezerviraju se dva sedmična termina u fiskulturnoj sali. 



  

 

 

(3) Eventualno oslobađanje korisnika iz stava (2) ovog člana od plaćanja naknade za korištenje fiskulturne sale 

uređuje se posebnom odlukom Školskog odbora, na osnovu obrazloženog zahtjeva podnesenog za školsku 

2026/2027. godinu. 

 

Član 6. 

(Cijena i način obračuna) 

 

(1) Cijena zakupa fiskulturne sale i centralnog hola iznosi 40,00 KM (slovima: četrdeset konvertibilnih maraka) za 

svaki termin u trajanju od 75 minuta. 

(2) U cijenu iz stava (1) ovog člana uračunati su uobičajeni troškovi električne energije, grijanja, vode i redovnog 

održavanja korištenog prostora. 

(3) Zakupnina se obračunava mjesečno, prema broju termina utvrđenih rasporedom korištenja za određeni mjesec, 

a Škola korisniku ispostavlja račun. 

(4) Korisnik je dužan platiti račun u roku od osam dana od dana njegovog prijema, na račun javnih prihoda naveden 

na računu. 

(5) Termin koji je korisniku rezerviran rasporedom obračunava se ako korisnik ne pristupi njegovom korištenju, 

osim u slučajevima iz st. (6) i (7) ovog člana. 

(6) Termin se neće obračunati ako ga otkaže Škola, ako ugovoreni prostor nije raspoloživa zbog kvara, radova, 

sigurnosnih razloga, više sile ili drugih okolnosti za koje korisnik nije odgovoran, kao ni kada korisnik zbog 

objektivnih i opravdanih razloga nije u mogućnosti koristiti termin, pod uslovom da o tome pravovremeno 

obavijesti Školu. 

(7) Korisnik je dužan obavijestiti Školu o nemogućnosti korištenja termina, u pravilu najmanje 24 sata prije 

njegovog početka, osim kada zbog iznenadnih ili hitnih okolnosti to nije bilo moguće. 

(8) Korisnik može trajno odustati od jednog ili više dodijeljenih termina uz pisanu obavijest Školi najmanje osam 

dana unaprijed. Obračun termina prestaje danom izmjene rasporeda korištenja. 

(9) Prihod ostvaren po osnovu zakupa prostora evidentira se kao vlastiti prihod Škole i uplaćuje u skladu s važećim 

budžetskim propisima. 

Član 7. 

(Ugovor o zakupu) 

 

(1) Za korištenje prostora obavezno se zaključuje ugovor o zakupu između Škole i korisnika. 

(2) Ugovor naročito sadrži: 

a) podatke o ugovornim stranama; 

b) naziv prostora i namjenu njegovog korištenja; 

c) dane i tačno vrijeme korištenja; 

d) period na koji se ugovor zaključuje; 

e) cijenu jednog termina i način mjesečnog obračuna; 

f) rok i način plaćanja; 

g) prava i obaveze ugovornih strana; 

h) odgovornost za učesnike i nastalu štetu; 

i) razloge i način prestanka ugovora. 

(3) Ugovor se ne može zaključiti za period duži od perioda utvrđenog članom 1. stav (4) ove odluke. 

(4) Ovlašćuje se direktorica Škole da, na osnovu ove odluke i utvrđenog rasporeda korištenja, zaključuje ugovore 

s korisnicima prostora. 

Član 8. 

(Pravila korištenja prostora) 

 

(1) Korisnik je dužan ugovoreni prostor i pripadajuće prostorije koristiti pažnjom dobrog domaćina, isključivo u 

ugovorenu svrhu i u ugovorenom terminu. 

(2) Korisnik je naročito dužan: 

a) osigurati prisustvo odgovorne punoljetne osobe tokom cijelog termina; 

b) osigurati da učesnici ulaze u ugovoreni prostor i napuštaju ga u ugovoreno vrijeme; 

c) koristiti čistu i odgovarajuću sportsku obuću te osigurati vlastite lopte, rekvizite i drugu opremu potrebnu 

za provođenje aktivnosti; 

d) održavati red, čistoću i ponašanje primjereno školskom prostoru; 

e) postupati u skladu s uputama ovlaštenih radnika Škole; 

f) odmah prijaviti svaki kvar, oštećenje ili povredu koja nastane tokom korištenja; 

g) nakon završetka termina ostaviti korišteni prostor i pripadajuće prostorije u urednom stanju. 

(3) Korisnik centralnog hola dužan je za cijelo vrijeme korištenja osigurati nesmetan pristup ulazima, izlazima, 

stepeništu, hodnicima i putevima evakuacije, ne postavljati opremu koja ugrožava prolaz ili sigurnost te nakon 

termina ukloniti sve vlastite rekvizite i opremu. 

(4) U prostorijama Škole nije dozvoljeno pušenje, unošenje i konzumiranje alkoholnih pića, opojnih sredstava i 

hrane. Dozvoljeno je unošenje vode u ambalaži primjerenoj sportskim aktivnostima. 

(5) Škola korisnicima ne osigurava lopte, prenosive sportske rekvizite niti drugu opremu za provođenje njihovih 

aktivnosti. Korištenje postojeće ugrađene ili druge školske opreme dozvoljeno je samo uz prethodnu saglasnost 

ovlaštenog radnika Škole. 

(6) Korisnik ne može dodijeljeni termin ustupiti drugom pravnom ili fizičkom licu bez prethodne pisane saglasnosti 

direktorice Škole. 

(7) Korisnik je dužan poštivati Kućni red Škole, a prilikom korištenja fiskulturne sale i Kućni red fiskulturne sale. 

Pravila koja se odnose na dodijeljeni prostor uručuju se korisniku i čine sastavni dio ugovora o zakupu. 

 

Član 9. 

(Pravo Škole na izmjenu ili otkazivanje termina) 

 

(1) Škola može privremeno izmijeniti ili otkazati dodijeljeni termin zbog nastave, školskih priredbi, takmičenja, 

ispita, radova, održavanja, sigurnosnih razloga, više sile ili drugih opravdanih potreba Škole. 

(2) O izmjeni ili otkazivanju termina Škola će obavijestiti korisnika čim za to nastanu uslovi, a u pravilu najmanje 

24 sata prije početka termina. 

(3) Za termin koji Škola otkaže korisnik ne plaća naknadu. Kada postoje raspoloživi termini, korisniku se, uz 

njegovu saglasnost, može ponuditi zamjenski termin. 

(4) Ovlašteni radnik Škole može odmah prekinuti aktivnost ako se ona provodi suprotno ugovoru, Kućnom redu ili 

na način kojim se ugrožavaju sigurnost ljudi, školska imovina ili redovno funkcioniranje Škole. 

 

Član 10. 

(Odgovornost za štetu) 

 

(1) Korisnik odgovara za svu štetu koju on, njegovi članovi, učesnici, treneri, pratioci ili druge osobe koje je doveo 

u prostorije Škole prouzrokuju na objektu, ugrađenoj opremi, inventaru ili drugoj imovini Škole. 

(2) Korisnik je dužan svako oštećenje odmah prijaviti ovlaštenom radniku Škole. 

(3) O nastaloj šteti sačinjava se zapisnik. Ako je šteta većeg obima ili je sporna njena visina, procjenu štete izvršit 

će komisija koju imenuje direktorica Škole. 

(4) Korisnik je dužan nadoknaditi utvrđenu štetu u roku navedenom u pisanom zahtjevu ili računu Škole. 

 

Član 11. 

(Obustava korištenja i prestanak ugovora) 

 

(1) Korisniku koji ne izmiri dospjele obaveze Škola može obustaviti korištenje prostora do njihovog potpunog 

izmirenja. 

(2) Škola može jednostrano raskinuti ugovor naročito ako korisnik: 

a) ne plaća zakupninu u ugovorenom roku; 

b) koristi prostor suprotno ugovorenoj namjeni; 



  

 

 

c) ustupi termin drugom licu bez saglasnosti Škole; 

d) namjerno ili grubom nepažnjom prouzrokuje štetu; 

e) ne poštuje Kućni red, utvrđeni raspored ili upute ovlaštenih radnika Škole; 

f) svojim ponašanjem ugrožava sigurnost učesnika, radnika Škole ili školske imovine; 

g) ponavlja povrede ugovornih obaveza i nakon pisanog upozorenja. 

(3) U slučaju teže povrede ugovornih obaveza ili neposrednog ugrožavanja sigurnosti ljudi i imovine, ugovor se 

može raskinuti bez otkaznog roka. 

(4) U ostalim slučajevima svaka ugovorna strana može raskinuti ugovor uz pisani otkazni rok od osam dana. 

 

Član 12. 

(Realizacija odluke) 

 

Za realizaciju ove odluke, objavljivanje obavještenja, prijem prijava, utvrđivanje rasporeda korištenja i zaključivanje 

ugovora zadužuje se direktorica Škole. 

 

Član 13. 

(Stupanje na snagu) 

 

Ova odluka stupa na snagu danom donošenja. 

 

O b r a z l o ž e n j e 

 

Fiskulturna sala i centralni hol Javne ustanove Osnovna škola „Hadžići“ Hadžići prvenstveno se koriste za nastavu, 

vannastavne aktivnosti učenika i druge potrebe Škole. Nakon završetka nastavnog procesa raspoloživi termini mogu se 

dati na korištenje sportskim klubovima, udruženjima i drugim zainteresiranim korisnicima. 

 

Dosadašnja praksa pokazala je značajan interes sportskih klubova i drugih korisnika za korištenje fiskulturne sale. Klub 

ritmičke gimnastike koristio je centralni hol jer u sali nije bilo raspoloživih termina, a taj prostor odgovara prirodi 

njegovih aktivnosti. Stoga je ovom odlukom izričito uređena i mogućnost izdavanja centralnog hola, uz zaštitu prolaza, 

sigurnosti i redovnog funkcioniranja Škole. 

 

Ovom odlukom detaljnije se uređuju raspoloživi termini, način prijavljivanja i njihovog raspoređivanja, cijena zakupa 

od 40,00 KM za termin u trajanju od 75 minuta, način obračuna zakupnine, zaključivanje ugovora, pravila korištenja, 

odgovornost za štetu, mogućnost otkazivanja termina i razlozi za prestanak ugovora. Posebno se osigurava prvenstvo 

potreba Škole, transparentno raspoređivanje termina i odgovorno korištenje školske imovine. 

 

Imajući u vidu navedeno, Školski odbor donio je odluku kao u dispozitivu. 

 

        PREDSJEDNICA  

              ŠKOLSKOG ODBORA 

 

                                      Emina Fišo                       

         BA engleskog jezika i književnosti 

 

Dostavljeno: 

1. Direktorici Škole 

2. Referent za plan i analizu 

3. a/a 

 

 


